Es spukt in der Kirche. Wer löst den Fall? 
Einstieg: Es spukt in der Kirche
„Alti Muure, Alti Bälke... ja mängisch knarrts e chli i eusere Chilä. Aber das isch es nöd, wo mer Angscht macht. Aber sit neuschtem häts komischi Grüüsch vom Chorbode obe... Au im Turm ghört mer öppe die es gmurmel. Ja und sit es paar Wuche verschwindet Chilägsangsbüecher us dä Chilä.... Jaja... es sind sicher 15 – 20 Büechli weg cho... Uh losed... so langsam hani schochli schiss... Hoffentlich chlaueds mich nöd. Aber ihr sind doch sicher muetig und gschiid... Ihr chöndet doch mir hälfe, dä Fall ds löse... 

Wer das öppis für eui? Chönd ihr mir hälfe und usefinde, was da gnau passiert?“
Falllösungshinweise:

Felix (Pfarramt): Ja, das uf em Turm öppis isch hani au scho tänk... ev. chönts en Marder oder en Uhu sie... aber die würdet wahrschinlich nöd murmlä... Aber mängisch brännt au Liecht det obe... Und ich weiss, dass dä Thomas Schönenberger, d’Sigrischte und Organischte en Schlüssel händ vom Turm... Ich weiss natürlich au wo en Schlüssel wär, aber ich han uf em Chiläturm nüt verlore. Ah d’Büechli... ja ich weiss dass dä Thomas emal i d’Metzg gno hät... aber woher das er die hät... das weiss i nöd.
Sigristin:  Ja, klar bin ich au scho uf em Turmobe gsii. Aber denn ghör i mi ja sälber murmlä und würd nöd verschrecke... Ne nei... da mues no süscht öppis si. Aber sicher keis Tier. Es hät kei Tierspuure dobe. Klar mues i au öppe ue... wüssed er wenn Dias zeiged werdet mues mer ei Lampe e chli ufe zieh...  Und weg dä Büechli... die verschwindet und plötzlich sinds wieder da... denn verschwindetds wieder und z.T. fehleds jetzt ganz. Ich han scho en Verdacht... Vielicht nämeds dBsuecherinne hei, oder d’Organiste, oder süscht Lüüt wo freud adä Musig händ.... 

Organistin: Also Chiläbüecherstähle tuen i sicher nöd. Mir Organiste händ nämlich es grosses Buech mit andere Note drin... Das chliine nützt eus nüt. Und weg dä grüüsch im Turm... ich weiss nur, dass d’Marianne Domenig au scho det ufe isch... kei Ahnig vo wem das Sie en Schlüssel hät.

Kirchenpflege:  Jaja e Leidi Gschicht mit dene Büechli und dene Grüsch. Aber vielicht isch gar nüt det obe und d’Sigrischte bildet sich das nur ii... Aber das mit dä Büechli. Ich weiss nur, dass mer halt au im Chilägmeindshuus Gottesdienscht fiired und denn die Büechli det bruuched, aber denn nämeds ja au d’Sigrischte mit übere... Ah öppis fallt mer no ih... ich weiss das eusä Jugendarbeiter sehr Chiläturmbegeischteret isch... Er hät au Bilder gmacht vom Turm (vo ine und usse)!!!
Jugendarbeiter: Also, ja ich han dä Chiläturm würklich gern und bin au scho det obe gsii...aber nöd immer elei... Grüsch hani no nie ghört.  Ah wer no mitufe chunt... ja das nähmt eui Wunder... d’Frau Domenig... Wüssed er det obe häts no verchleidigssache... und anderi Sache fürs Chirppespiel...  Und wege de Büechli... ja... ich weiss nu das mer i dä Metzg es Paar händ und  ich glaube Pfärrer händ au scho bruucht. Die i dä Metzg hani vo dä Chilä mitgno... aber das sind ja nur 4 -5 Büechli und es fehled ja viel meh.
Freiwilligen Arbeit: Ich han im Dorf ghört, dass es Spuki im Chiläturm. Aber was es gnau isch, weiss glaubs niemert. Die einte säged, es segi dä Pfarrer wo amigs det obe umeschliichi. Und anderi säged es seg e Frau und en Maa...  wo mit viel Material ine und use geched... Und nomal anderi säged, das d’Bauarbeiter bim renoviere vo dä Chile öpper iigmuured händ...   Also ich gah nöd detue... wüsst nödemal wo das es ue ghat.
Chilebüechli... ja vo dene weiss i grad gar nüt... ich chan nöd so guet singe... ich bruuch die Büechli sicher nöd.

Karin: Ja im Turm obe spuckts glaubs schochli.. mängisch isch au die eint Lampe höcher als die andere...  Und das wege dä Büechli... ja mir bruuched die amigs scho. Ich gibe ja im Chilägeindshuus Konfunti und bruuche halt scho au es paar Büechli... so ca. 10 sind scho. Aber wo die andere hii cho sind? Kei Ahnig.

Walter: I dere Chile spuckts ganz bestimmt nöd. Da erlaubt sich doch öpper en Scherz. Wahrschinlich isch es dä Pfarrer sälber oder öpper vom Sigrischte Team wo die andere wend verschrecke... Und das mit dänä Büechli isch scho komisch... Aber ich glaube im Chilegmeindshuus häts plötzlich gha... Aber wer die dethii dahät, das weiss i nöd.

